
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

দাও ওমা দেখা, ক’রনা বঞ্চিত,

 ষষ্ঠী শেষ প্রায় করি আবাহন;

 দাও অধিকার এক মুষ্টি ফুলে,

 পূজিবারে ওমা ও রাঙা চরণ।

 *  *  * *

একান্ত যখন দিলে না মা দেখা,

 অন্তর-যামিনি তোমার সাক্ষাতে

দেখ তবে এই ত্যজি এ জীবন,

 দেখ ওমা ত্যজি এই অস্ত্রাঘাতে



এই খড়্গাঘাতে ত্যজি মা জীবন,

 এ অনিত্য দেহ করি মা ভেদ।

এ জনমে দেখা হইল না আর,

 রহিল মা মনে দারুণ খেদ।



এ জনমে দেখা হ’ল না জননি,

 জন্মান্তে দেখা’ও প্রসন্ন মুখ;

দাও গো বিদায়; ত্যজি ভব ধাম,

 যাই মা যথায় অনন্ত সুখ।

